
U surbilgo Lan-
bide Eskolak
aurrez fabri-
katutako erai-
kin modulatu
bat eraikitzen
ari da, eraiki-

nen eraginkortasunaren arloan
eta instalazio berritzaileen inte-
grazioan prestakuntza erreferen-
te bat izan dadin.
Egurra da eraikitze berriztaga-

rri lanetarako erabili duen mate-
rial nagusia, eta aurrefabrikazioa-
ren abantailak sistema eraginko-
rren instalazioarekin uztartu di-
tu, ikasleek ikuspegi globala eta
iraunkorra izan dezaten beneta-
ko eraikin eraginkorren eta
iraunkorren gainean. 80 metro
koadroko bi solairu ditu eraiki-
nak, eta goi mailako eraginkora-
sun estatikoa duen egur kontrala-
minaztatuzko panelez egina da-
go.
Berokuntzarako sistema berri-

tzaile bat txertatu da eraikinean,
eta erregai fosilik erabiltzen ez
duen sistema eraginkorrak insta-
latuko dira. Solairu bakoitzean
beroa banatuko duten sistema ez-
berdinak jarriko dira: lehen solai-
ruan zoru erradiatzailea eta biga-
rren solairuan tenperatura baxu-
ko erradiadoreak. Zoru erradia-
tzailean eta erradiadoreetan be-
roa sortzeko eguzki energia
termikoa eta aerotermia erabiliko

dira. Berokuntza beharrak txi-
kiak izango direnez ez dute gasa
erreko duen galdararik instala-
tzeko beharrik.
Berokuntza beharrak apalak

izatearen arrazoi nagusiak bi dira.
Batetik eraikuntze lanetarako
erabili diren materialen eta isola-
tzaileen maila altua, eta bestetik
ezarriko den bero berreskuragai-
lua.
Eraikinaren estankotasuna ona

denez, hau da, kontrolatzen ez
den aire infiltrazioaren maila ba-
xua denez, beroak ez du alde egi-
ten. Aireztapena era mekanikoan
egingo da eta ekipo hori bero be-
rreskuragailu bat izango da. Bero
berreskuragailuak kanporatzen
den aire beroa sartzen den aire
freskoarekin gurutzatzen du, na-
hastu gabe, eta horrela sartzen
den airea berotu egiten da. Horri
esker eraikuntzaren bero beharra
asko gutxitzen da. 
Horrez gain, bero berreskura-

gailura sartzen den kanpoko airea
putzu kanadiar batetik pasatzen
da. Putzu kanadiarra lur azpitik,
1,5 metroko sakoneran, 40 me-
troko luzera duen 200 milimetro-
ko tutu bat da. Horrela berresku-
ragailura sartzen den airea ez da
giroko tenperaturan egongo eta
aurretik berotua egongo da.
Udako egunetan bero berres-

kuragailuaren funtzioa alderan-
tzizkoa izango da eta eraikinean
aire freskoa sartuko du. Zoru
erradiatzailea freskatzeko ere
erabiliko da. Eta bigarren solairua
fancoil sistemaren bidez freska-
tuko da. Aerotermiak beroa eta
hotza sortu dezakeenez, sistema
erabat osatua geratzen da.
Elektrizitate aldetik ere eraiki-

na autosufizientea izango da. Es-
kolan ipinita dagoen smart sare

batera konektatuko da eta eraiki-
nean bertan bere behar elektriko-
ak asebetetzeko beharrezko siste-
ma berriztagarri elektrikoak eza-
rriko dira: atzitzaile fotovoltaiko-
ak eta haize errota txiki bat.
Eraikuntza kanpoko enpresa

batek egin duen arren instalazio
guztiak Usurbilgo Lanbide Esko-
lako bertako ikasleekin muntatu-
ko dira. Esaterako, putzu kana-
diarraren muntaia Efizientzia
Energetikoa eta Eguzki Energia
Termikoa tituluazioko ikasleek
egin dute.

SORMENA-
KREATIBITATEA
Bestalde, Usurbilgo Lanbide Es-
kolako Administrazio eta Finan-
tzetako ikasleek sormenaren in-
guruko prestakuntza berezia jaso

dute aurten eta lortutako emaitza
onak ikusita ildo beretik jarraitu-
ko dute hurrengo ikasturteetan
ere. 

Denok sortzaileak gara, gaita-
suna garatzen ikastean dago ga-
koa leloa abiapuntutzat hartuta,
Administrazio eta Finantzetako
ikasleek sormenari buruzko tek-
nika ugari landu dituzte, arazoen
aurrean irtenbideak bilatzeko
zein ideia eta aukera berriak sor-
tzeko, bai enpresa munduan eta
baita bere eguneroko bizitzan ere,
baliagarriak izango zaizkien tres-
nak bereganatuz.
Gero eta enpresa gehiagok lan-

gile berritzaile eta malguak eska-
tzen dituzte. Tresna sortzaileak,
berrikuntza, autonomia, talde
lana eta malgutasuna lortzea dute
helburu. Arazo baten aurrean ho-
nako urratsak jarraitzea gomen-
datzen da: arazoa ulertu, arazoa
birplanteatu, askotariko tekni-
kak aplikatuz arazoa konpontze-
ko ideia berriak bilatu, horien ar-
tean aproposenak aukeratu eta
balioztatu, eta azkenik egokiena
martxan jarri eta horrela arazoari
irtenbidea aurkitzea lortu.
Administrazio eta Finantzeta-

ko ikasleen hitzetan, tresna sor-
tzaileek beren enpresa simula-
tuetan erronkei aurre egiteko,
arazoak konpontzeko eta ideia
berriak sortzeko baliabide ezin
hobeak suertatu dira. Ikasle
hauek diotenez: «Aldaketen au-
rrean izua galdu, gaurkotu zai-
tez!».
Lortutako emaitza onak ikusi-

ta, beste espezialitateko ikasleek
ere saio bereziak jaso dituzte tek-
nika sortzaileak ezagutu eta apli-
ka ditzaten. Teknika hauek apli-
katuz Repsol enpresaren ideia
lehiaketan ikasle talde baten ideia
berritzailea garaile suertatu da.

AUTO ELEKTRIKOA
Usurbilgo Lanbide Eskolak Nis-
san Leaf auto %100 elektrikoa
hartu du —ez du erosi, lau urteko
renting kontratua egin du Biya
Bat enpresarekin—. Ikastetxeko
langileek beren lekualdatzeetan
erabiliko dute, eta, bidenabar,
energia berriztagarrien dibulga-
zioa egingo da Gipuzkoako udale-
rrietan, Gipuzkoako Foru Aldun-
diarekin lotu den akordioaren
barne.
Eztanda-motorra duen autoa-

rekin alderatuz askoz ere merke-
agoa da auto elektrikoa, energia
elektrikoaren kostua kontuan
izanik 100 kilometro 1,5 euroren
truke egitea ahalbideratzen baitu. 

Eraikin eraginkor eta iraunkor berria, eta Efizientzia Energetikoa eta Eguzki Energia Termikoa tituluazioko ikasleak eraikuntza berriko putzu
kanadiarraren muntaia egiten. USURBILGO LANBIDE ESKOLA

USURBILGO LANBIDE ESKOLA
BERRIKUNTZAN MURGILDURIK
Eraikin eraginkor eta iraunkor berri bat eraikitzen ari da, sormenaren inguruko prestakuntza berezia ematen
du, erabat elektrikoa den auto bat erabiltzen du, eta beste hainbat proiektu berritzaile burutzen ari da.

Ikastetxean erabiltzen duten auto elektrikoa. USURBILGO LANBIDE ESKOLA

Administrazio eta Finantzetako
ikasleek sormenaren inguruko
prestakuntza berezia jaso dute
aurten. USURBILGO LANBIDE ESKOLA


